
Дар маќола давраи ба сари ќудрат омадани Бурњониддин Раббонї дар Афѓонистон ва 
њукмронии ў,  муборизањо ва муќовимат бо душманони давлатї, пайдоиши “Толибон”-у 
амалкардњои ѓайрибашарии ин њаракати ифротї, ташкили “Љабњаи муттањид” ва мубориза бо 
толибон, террори Аҳмадшоҳи Масъуд ва интиќоли ќудрат мавриди тањлили илмї қарор дода 
шудааст. Қайд мешавад, ки Афѓонистон њамчун кишвари љангзада  чанд дањаи охири асри ХХ ва 
аввали асри ХХI наметавонад як низоме барои сулњ ва осоиштагии мардум рўй кор биёрад. 
Давлати Исломии Афѓонистон баъд аз он, ки нерўњои Аҳмадшоҳи Масъуд дар 28 апрели соли 1992 
вориди Кобул гардид ташкил ёфт ва аввалин раиси ин давлат дар асоси Паймони  Пешовар С. 
Муљаддадї таъйин шуд. Норизоињо аз роњбарият ин давлат ва муќовиматњои муљоњиддин, 
махсусан Г. Њикматёр нагузошт роњбариро идома дињад. Бурњониддин Раббонї аз тариќи созиш 
ва мусолиња дар моњи июни њамон сол ба сари ќудрат омад.  Дар соли 1993 Б.Раббонї Барномаи 
рушди давлатро  муаррифӣ намуд. Пайдоиши “Толибон” ва њаракатњои ифротию террористии 
дигар ба ў имкон надод, ки њадафњои дар барнома пешбинишударо амалї созад. Дар сентябри 1996 
толибон Кобулро гирифтанд. А.Масъуд “Љабњаи муттањид” таъсис дод ва бо ин љараёни 
террористию экстремистї то ба шањодат муќовимат намуд. Дар соли 2000 навад дар сади  
Афѓонистонро аз худ карда буданд, вале њамон дуст доштани Ватан ва иродаи мустањкам  
Раббонї ва Аҳмадшоҳи  Масъуд буд, ки мубориза ќатъ намегардид. Пас аз њодисањои 9-11 
сентябри соли 2001 Амрико ва њампаймононаш толибонро аз Афѓонистон поксозї намуданд ва  
дар тай як љаласа профессор Б.Раббонї ќудратро ба Њ.Карзай интиќол дод. 
 

Ключевые слова: Бурханиддин Раббани, Исламское Государство Афганистан, Ахмадшах 
Масуд, Объединенный исламский фронт спасения Афганистана, движение “Талибан”  

В статье подвергнуты научному анализу военно-политические события периода правления 
Бурхануддина Раббани в Афганистане, борьба и столкновения с противниками государства, 
появление талибов и бесчеловечные действия этого экстремистского движения, формирование 
Объединенного фронта и борьба с Талибан. Афганистан, раздираемый войной в последние 
несколько десятилетий двадцатого и начала двадцать первого веков, не может иметь единой 
системы обеспечения мира и стабильности. Отмечается, что Исламское Государство 
Афганистан было сформировано после того, как силы Масуда вошли в Кабул, 28 апреля 1992 года, 
и С. Моджаддади стал первым президентом  страны (на два месяца) в соответствии с 
Пешаварским соглашением, а по истечении двухмесячного срока пребывания во главе государства 
власть перешла к Бурхануддину Раббани. Указывается, что в 1993 г. Б. Раббани представил 
Государственную программу развития, но он не смог достичь поставленных в ней целей в связи с 



      

№2(71)-2022  НОМАИ  ДОНИШГОЊ  УЧЁНЫЕ ЗАПИСКИ  SCIENTIFIC NOTES  
 

61 

 

 

  

                                       

междоусобной борьбой между военно-политическими группировками моджахедов, с одной 
стороны, и появления Талибана, с другой. В сентябре 1996 года талибы захватили Кабул. Из 
представленных материалов исходит, что Б.Раббани и А. Масуд с целью консолидации 
антиталибовских сил сформировали  «Объединенный фронт», а   после событий 9-11 сентября 
2001 года США и их союзники начали военную операцию в Афганистане и с помощю 
“Объединенного фронта” свергли режим “Талибан”. Констатируется факт проведения в Бонне 
конференции афганских политических сил, где была сформирована Временная администрация 
Афганистана во главе с Х.Карзаем, которому власть передал Б.Рабани. 

 

Key words: Burhanuddin Rabbani, Islamic State of Afghanistan, Ahmad Shah Massoud, United 
Islamic Salvation Front of Afghanistan, Taliban Movement 

The article dwells on the period of Rabbani's rise to power in Afghanistan and his rule, the struggle 
against the state enemies, the emergence of the Taliban and the inhumane actions of this extremist 
movement, the formation of the "United Front" and the fight against the Taliban, Masood's terror and 
transfer of power. scientifically decided. Afghanistan, as a war-torn country in the last decades of the 
twentieth and early twenty-first centuries, cannot have a single system for peace and stability. The Islamic 
State of Afghanistan was formed after Massoud's forces entered Kabul on April 28, 1992, and became the 
country's first president under the Peshawar pact reappointed dissatisfaction with the leadership of this 
state and the resistance of the Mujahideen, especially G. Hikmatyar did not allow the leadership to 
continue. Burhanuddin Rabbani came to power through an agreement and reconciliation in June of the 
same year. In 1993, B. Rabbani presented the State Development Program with wide participation. The 
emergence of the Taliban and its extremist and terrorist movements prevented it from achieving its goals. 
In September 1996, the Taliban captured Kabul. A. Masood founded the "United Front" and with this 
terrorist and extremist process to the point of martyrdom. In 2000, 90 out of 100 Afghans were conquered, 
but it was the love of the homeland and the strong will of Rabbani and A. Masood that did not stop the 
struggle. Following the events of September 9-11, 2001, the United States and its allies cleared the 
Taliban of Afghanistan, and in a meeting, Professor Rabbani handed over power to President Karzai. 
 

Баъди хуруљи артиши собиќ Иттињоди Шўравї аз хоки Афѓонистон дар соли 1989 њукумати  
вобастаи Маскав ба роњбарии Муҳаммад Наљибулло  боз се соли дигар бо мухолифони 
мусаллањи давлат муќовимат намуд. Аммо бо ќатъ гардидани кумакњои Иттињоди Шўравии дар 
њоли  пошхурї, умеди роњбарони њизб ва давлат барои баќои низом аз байн рафт. Шаби 28-уми 
апрели соли 1992 фармондењи неруњои муќовимат Ањмадшоњ Масъуд бе муќобилият ва љанг 
вориди Кобул шуд. Пеш аз ин М.Наљибулло мехост ба Дењлї фирор кунад, вале дар фурудгоњ 
боздошт шуд ва ў дар намояндагии СММ паноњандагї гирифт. Шўрои љињодии танзимњои 
Афѓонистон дар Пешовари Покистон дар моњи апрели њамон сол ќарор ќабул намуд, ки барои 
ду моњи оянда  Сибѓатулло Муљаддадї Раиси Давлати исломии Афѓонистон таъйин карда 
шавад. Њукумати муваќќат барои ба эътидол овардани вазъияти  Кобул талош мекард. Вобаста 
ба вазъи онваќтаи Кобул В. Коргун менависад, ки “пойтахт дар байни чор гурўњи њарбї-сиёсї 
таќсим карда шуда буд:дар ќисми шимолуѓарб, маркази шањр ва Арки Президент Аҳмадшоҳи 
Масъуд, дар ќисмати љанубу ѓарбї њизби шиаи «Вањдати исломї», ки  соли 1990 дар Эрон дар 
заминаи гурўњњои шиаи тарафдори эронї бо роњбари А. Мазорї таъсис ёфта буд, минтаќањои 
фурудгоњи пойтахтро нерўњои генерал Абдурашид Дӯстум ва дар минтаќањои љануби шањр 
Гулбиддин Њикматёр мустањкам гардид” [6,с.447]. Аз гуфтањои фавќузикр маълум аст, ки 
њукумати муваќќат дар пиёда кардани низоми ягонаи давлатдорї ва вањдати миллї кореро 
анљом дода наметавонистанд, чунки баъзе аз сарони гурӯњњои исломгаро ба монанди  Г. 
Њикматёр намехостанд С.Муљададї дар сари њукумат монад ва пайваста Кобулро мавриди 
мушакборон ќарор медоданд.  Профессор Њ.Назаров менависад, ки “гурўњи аз њама тундрав, 
ифротї ва саркашро  Њикматёр сарварї мекард, ки ба интихоб шудани С.Муљаддадї ба сифати 
раиси њукумати муваќќатї мухолифати шадид нишон медод, ки муддати ваколати вай танњо 
барои ду моњ муайян карда шуда буд. Ин  муаллиф  љойи дигар менависад, ки “Ҳукумати 
С.Муљаддадї аз њамон овони ба сари ќудрат расидани худ дучори мунозиот ва муноќишоти 
шадиди дохилии њизбњои исломї шуда, ба мушкилоти муњими сиёсї ва иљтимої рў ба рў 
гардида буд ва њар кадом аз њизбњои исломї мавќеи хоса доштанд” [8,С.632-633]. Аз вазъият 
истифода карда, њар яке аз њизбњои исломї мехостанд њукуматро ба даст оранд ва кӯшиш њам 
мекарданд, ки гурўњеро ба тарафи худ майл созанд то њокимиятро соњиб шаванд. Њикматёр 
будани Муљаддадиро дар њукумат намехост ва хостори берун кашидани нерўњои Дӯстум аз 

Кобулро шуд. Профессор Ќ.Искандаров нисбат ба муњлати њукмронии С.Муљаддадї чунин 
менависад: «Муњлати думоњаи њукумати С.Муљаддадї хеле душвор буд. Дар ин муддат сарвари 
давлат натавонист, дар маќомоти њокимияти давлатї тартибу интизоми заруриро таъмин 
намояд. Ѓорати муассисањои давлатї, ќонуншикании муљоњиддини собиќ дар шањр умедњои 
мардуми шањрро ба зиндагии осоишта ва таъсиси «њукумати одилонаи исломї» барбод 
дод»[2,с.53]. Ањмадшоњи Масъуд бо маќсади ба эътидол омадани Кобул ва умеди мардум тай 
чанд соат ба Г.Њикматёр бо миёнаравии Покистон ва Арабистони Саудї мулоќот кард. Ва дар 
натиљаи мулоќот Г. Њикматёр барои имзои созишнома бо шарте розї шуд, ки пас аз анљоми 
муњлати ваколати президентї С. Муљаддадї дигарбора интихоб нагардад ва ба љойи ў 
Бурҳониддини Раббонї таъйин карда шавад ва нерўњои Дўстум аз шањри Кобул берун кашида 
шаванд. Инчунин вай барои иљрои вазифаи Садри аъзами мамлакат Абдулсабур Фаридро 
пешнињод кард. Њамин тавр, дар охири майи њамон сол Раббонї вориди шањри Кобул гашта, 
пас аз анљоми давраи думоњаи њукумати С. Муљаддадї рўзи 28 июни соли 1992 ба њайси раиси 
Давлати исломии Афѓонистон барои чор моњи оянда вориди Арки Кобул шуд. Вобаста ба 
масъалаи мазкур андешаи муњаќќиќону олимон ва коршиносони масоили Афѓонистони мусоир 
ягона мебошад. Албатта, барои президент шудани Раббонї наќши Ањмадшоњ Масъуд  хеле  
зиёд аст. Ў иљрои паймони Пешоварро ќотеъона талаб мекард. Интихоби  Раббонї ба сифати  
Раис ин эътирофи сањми тољикон дар мубориза барои озодии Афѓонистон ва  љойгоњи онњо дар 
низоми сиёсии кишвар буд. Профессор Ќ. Искандаров менависад, ки “Ин нишонаи пуштибонии 
васеи тамоми ќавмњои Афѓонистон аз профессор Раббонї, эътирофи ќудрати сиёсї ва низомии 
тољикон ва  сањми онњо дар муборизаи озодихоњонаи мардуми Афѓонистон буд[1,С.17-18]. 

Ба андешаи муњаќќиќ Њ. Назаров “Б.Раббонї аз роњи созиш ва мусолиња пеш омада, барои 
пойдор ва устувор гардондани авзои дохилї ва назму низоми давлатї саъю талошњои фаровоне 
ба харљ дода буд”[8,635]. Агар ба таърихи ба сари њокимият омодани њокимони Афѓонистон аз 
замони дурронињо то ин замон зењн монем маълум аст, ки њамеша шоњ, президент, раис ва ё 
роњбаре дар натиљаи ягон юриш ва табадулот ба сари ќудрат омадааст. Устод  Профессор 
Раббонї бо тариќи демократї ба сари ќудрат омада буд, вале барои идора ва тањкими 
давлаташ ба ў њатто њамразмони давраи љињодаш ба муќобили Иттињоди Шўравї имкон 
надоданд. Њар лањза фишорњои њарбї меоварданд, то идораи давлатро аз ў бигиранд.   

Аз рўзњои аввали раёсати  Раббонї ба њайси Президент норизоињо ва муборизањои 
Г.Њикматёр ва дигар танзимњои сиёсї барои таќсими ќудрат дар њукумат оѓоз шуд. Г. 
Њикматёр, ки пуштибонии хориљї, махсусан Покистонро дошт иљрои супоришњои онњоро 
амалї мекард. В.Г. Коргун менависад, ки “дар тобистони соли 1992 даргирињои мусаллањони 
миёни гурўњњо барои таќсими ќудрат оѓоз шуд. Муборизаи асоси миёни Б.Раббонї ва Г. 
Њикматёр сурат гирифт. Сабаби расмї норизогии охирин аз ҳузури нирўҳои генерал  Дўстум 
дар шаҳр буд, ки раҳбари бунёдгароён ўро ба ҳамкорї бо режими собиќи коммунистї муттаҳам 
мекард. Раҳбари ЊИА аз қароргоҳи худ дар Чоросиёб, 20 километрии ҷануби пойтахт ба 
партоби мушакҳо ба шаҳр шуруъ кард” [6,С.448]. Њ. Назаров  дар  ин бора  менависад, ки “ба 
кўшиш ва талошњои муќаррарии њукумати Б.Раббонї нигоњ накарда, њарифон ва раќибони вай, 
ки ба танзимоти гуногуни муљоњиддини ањзоби сиёсї марбут ва аз мусоидати моддї ва молии 
давлатњои хориљї бархурдор буданд, амалиёти тахрибкоронаи худро давом медоданд. Дар ин 
хусус аз њама бештар Г.Њикматёр ибтикор нишон медод. Вай зери ниќоби хориљ кардани 
дастањои милисаи А.Дустум гаштаю баргашта шањри Кобулро њадафи оташи шадиди тӯпњо ва 
ракетањо ќарор медод[8,С.638-639]. Сомонаи http://afghist.blogspot.com/ менависад, ки “Бо 
вуљуде, ки устод Фарид аз љониби Ҳизби исломї дар давлати Кобул ифои вазифа мекард, 
Гулбиддин Ҳикматёр барои тасарруфи Кобул шадидтарин ҳамлаҳоро ба роњ андохт ва 
тавофуқи нисбие, ки дар Муоњидаи Пешовар миёни танзимњои мухталиф ба вуљуд омада буд, аз 
њам пошид. Шумораи зиёди аз шањрвандони Кобул дар асари партоби ракетањои  Њизби 
Исломї кушта шуданд ва шаҳри Кобул  ба вайрона табдил шуд” [11]. Ин дар њоле буд, ки Б. 
Раббонї тамоми кўшишро анљом медод, то њама ин љангњо ва нофањмињо бо тариќи оромию 
якдигарфањмї роњи њалли худро ёбанд ва як вазъияти эътидол ба вуљуд биёяд. Вале 
кашмакашињо дар байни танзимњо шадитар мешуд ва њар сарвар дар минтаќа ё ќисмати 
муайяне худро роњбар эълон мекард.  

Дар моњи декабри соли 1992 муњлати шашмоњаи президентии  Раббонї ба анљом расид ва 
мебоист барои ду соли оянда президенти Афѓонистонро Шўрои њаллу аќд дар асоси Паймони 
Пешовар интихоб кунад.  Устод Ќ. Искандаров рољеъ ба баргузории Шўро чунин меорад: 
“Шўрои њаллу аќд дар охири моҳи декабри соли 1992 дар шаҳри Кобул баргузор шуд. Г. 
Ҳикматёр ва дигар мухолифони Б. Раббонї дарк карданд, ки интихобот ба раиси ҷумҳури 

http://afghist.blogspot.com/

оянда машруъияти комил хоҳад дод, аз ин рў талош карданд, ки аз баргузории он љилавгирї 
кунанд. Кори Шўро дар зери партоби мушакњои љангљўёни Њикматёр сурат гирифт”[2,с.59]. Дар 
натиљаи Бурњониддин Раббонї бо ба даст овардани 917 овози аъзои Шўро Раиси Давлати 
исломии Афѓонистон барои ду соли оянда интихоб гардид. Албатта, мухолифин пеш аз  њама Г. 
Њикматёр ин љаласаро ѓайрирасмї хонд ва ракетаборон кардани Кобулро идома дод. 
Бесарусомонї, задухўрдҳо, муқовимати шадид ва куштор дар даргириҳои хунин байни  нерўњои 
њукумат ва «Њизби исломї», «Иттињоди исломии озодии Афѓонистон» ва дигар танзимњои 
сиёсї ба вайрону валангор гаштани биноњои истиќоматї, таърихї, мактабњо, бемористонњо ва 
ѓайра оварда расонд.  

Бурҳониддин Раббонї дар рўзи истиќбол аз яксолагии Давлати исломии 
Афѓонистон(28.04.1993) тайи як љаласаи васеъ барномаи рушди ояндаи ин давлатро бо 
иштироки васеъ ба таври рўшан муаррифї намуд.  

Дар баробари ин, дар баҳори соли 1993 муборизаи ҳарбию сиёсӣ дар кишвар ба зинаи 
баландтари худ расид. Ду гурўњи ба ҳам мухолиф таъсис ёфт: яке Аҳмадшоҳи Масъуд, 
Абдурашид Дӯстум ва Нодирї зери пуштибонии Бурҳониддин Раббонї ва дуюм Ҳикматёр,  
Сайёф ва њизби Вањдати исломї. Ин ду гурўњ барои ба даст овардани хукумати марказї 
муборизаи њарбиро шиддат бахшиданд. Ба ќавли В. Коргун «Шиори љињод як тараф монду, 
сатњи сиёсии муљоњиддин пеш омад[6,с.449]. 

Дар бањори соли 1994 њаракати имрўз террористию экстремистии «Толибон» дар Ќандањор 
аз њисоби паштунњои гилзої зери роњбари Мулло Умар аз худ дарак дод ва вориди саҳнаи 
сиёсии Афғонистон шуд.  Ќ.Искандаров дар мусоњибааш ба мухбири  ҳафтаномаи  “Миллат” 
доир ба пайдоиши “Толибон” чунин андеша намудааст: “Фаҳмиши ибтидої дар бораи ҷунбиши 
“Толибон” соли 1994 ин буд, ки он гўё як ҷунбиши худҷўш аст ва давлати  Бурҳониддин 
Раббонї хост онро ба маќсади овардани оромию субот бар зидди мухолифони давлат иcтифода 
кунад...Ҳамноми ў Мулло Раббонї, яке аз роҳбарони “Толибон” аз Қандаҳор ба Кобул омада, 
президентро мӯътақид сохт, ки ҷунбиши нав барои халъи силоҳи гурўњњои ғайримасъул, 
кушодани роҳҳо, таъмини амният ташкил мешавад ва ба ҳеҷ ваҷҳ иддаои ҳокимиятро 
надорад”[3]. Андешањои аввалдоштаи ин њаракатро бо амалњояшон муќоиса кунем, маълум аст, 
ки ѓасбу ѓоратгарї аз тариќи зўрї соњиби давлат шудан андешаи пинњонкоронаи онњо будааст. 
Ин буд, ки дар  октябри соли 1994 миёни нерўњои Њизби исломии Афѓонистон ва Толибон дар 
Спинпулдак задухӯрди мусаллањона сурат гирифт, ки дар натиља нерўњои Г.Њикматёр шикаст 
хӯрданд. Дар шароити муборизаи тезу тунди гурўњњои њарбию сиёсї дар Афѓонистон 
парокандагии њокимият вусъат меёфт. Ғайр аз њукумати марказї дар њудудњои муайян ва 
вилоятњо бо ном “њукуматњои” Г.Њикматёр дар Чоросиёб, А.Дӯстум дар Љузљон, Форёб, 
Ќундузу Балх ва дигар муљоњиддин дар дигар манотиќи Афѓонистон ташкил карданд. Шароити 
бисёр мураккаби њарбї ва сиёсї имкон намедод то интихоби президентї тавассути раъй 
мардуми Афѓонистон баргузор гардад. Бинобар ин, дар соли 1994 Додгоњи олии Афѓонистон 
салоњияту ваколати Президентии Б.Раббониро тамдид намуд.   

Дар як мӯњлати кӯтоњ то миёнањои соли 1995 гурўњи тундрави “Толибон” њама  вилоятњои 
љануби Афѓонистонро ишѓол кард ва акнун аз миёни љавонон маљбуран сарбозгирї мекарданд, 
то њокимиятро аз тариќи љанг соњиб шаванд. Дар яке аз мусоњибањояш Бурњониддин Раббонї 
мегўяд, ки “имрўз њаракате ба ном “Толибон” дар кишвари мо фољеа меофарад. Дар инљо 
мебинем, ки инњо аз кӣ сарбоз мегиранд, инњо аз нављавонњо сарбоз мегиранд ва аз љавонњо 
сарбозгирї мекунанд” [7]. Љанг ва муборизањои њарбї торафт њудудњои љанубу ѓарбро фаро 
гирифта буд. Дар моњи апрели соли 1996 Толибон ба Кобул 866 мушак, партофтанд, ки дар 
натиља 200 нафар ба њалокат расида, як ќатор иншооти давлатї ва манзили истиќоматӣ вайрону 
валангор шуданд. Дар моњи августи њамон сол “Толибон” дар тай як њамла Љалолободро ишѓол 
намуданд. Моњи сентябри соли 1996 њаракати Толибон вилоятњои Кунар, Нангањор ва 
Лаѓмонро ишѓол намуданд. Пешравињои барќосои “Толибон”, ба ќавли Рашид Ањмад 
“Њукуматро дар њайрат гузошта буд” [9,с.40]. Нињоят “Толибон” 26-уми сентябри соли 1996 
бидуни љанг вориди Кобул гаштанд. Муљоњиддине, ки 14 сол дар муборизаи озодихоњї кордида  
буданд дар муќобили нерўњои як љунбиши навпайдо  истодагарї карда натавонистанд. Чаро? 
Чунки ин љунбиш аз љониби Покистон дастгирї меёфт: аз як тараф, бо яроќу аслиња ва 
техникањои нави љангї ва аз тарафи дигар, аскарони “Толибон”-ро омўзиши њарбї медод.  

Ишѓоли Кобул ба “Толибон” барои ба даст овардани шимоли Афѓонистон роњ кушод. 
Роњбарони Давлати исломии Афѓонистон аз чандин минбарњои баланд изњор намуданд, ки 
“Толибон” аз Покистон пуштибонї меёбанд. Аҳмадшоҳи  Масъуд дар яке аз мусоњибањояш 
гуфт, ки “Толибон” муњраи сиёсати Покистон дар Афѓонистон мебошад”. Дар охири соли 1996 
“Љабњаи муттањиди исломии наљоти Афѓонистон” ташкил шуд, ки маќсад ва њадафи он 
мубориза бо њаракати тундрави “Толибон”,  таъмини амният, сулњ, субот  ва вањдати миллї дар 
тамоми њудуди Афѓонистон буд. Бо пайдо шудани роњбари созмони байналмилалии 
террористии “Ал-ќоида” Усома ибни  Лодан дар Афѓонистон, дар соли 1996 низоми њарбї ва 
сиёсии “Толибон” бо терроризм омехта гардида, дар баробари амалиётњои љангї фаъолиятњои 
инфиљорї пайдо шуд. Дар моњи майи соли 1997 баъд аз муњосираи зиёд ва хиёнати муовини 
Дӯстум Абдулмалик минтақаи Мазори Шариф ба дасти “Толибон” гузашт. Ба пешравињои 
“Толибон” дар шимол ва шимолу шарќ нигоњ накарда, “Љабњаи муттањид” муќовимати шадид 
нишон медод ва дар ин муборизањо сањми Аҳмадшоҳи  Масъуд бузург буд. Дар охири асри ХХ 
толибон 80% њудуди Афѓонистонро дар ихтиёр дошт. Ќ. Искандаров менависад, ки “Бисёр аз 
кишварњои дигар бовар доштанд, ки тасаруфи вилояти Бадахшон охирин пойгоњи давлати 
Б.Раббонї кори чанд рўз ё њафта аст” [4,с.5]. Азму ирода, мардонагї, шуљоат, пеш аз њама, 
одамияти ин ду абармарди таърихї  Бурҳониддин  Раббонї ва Аҳмадшоҳи Масъуд онњоро 
водор сохта буд, то дар муќобили ин њаракати тундрав ва террористї то охирин имкон  
истодагарї  намоянд. Аммо табиист, ки “Толибон” имкониятњои васеи на танњои љалбу љазби 
сарбозон ва пуштибонии кишварњои исломиро таъмин намуда буданд, балки аз кишту ќочоќи 
маводи мухаддир даромади зиёд мегирифтанд, ки онро дар љанги зидди давлат истифода 
менамуданд. Кишту парвариш ва фуруши маводи мухаддир дар Афѓонистони он ваќта як фољеа 
буд.  Толибон ва фуруши маводи мухаддир дар соли 1998 3 млрд. доллар фоида ба даст 
оварданд. Гузашта аз ин, дар манотиќи мухталифи Афѓонистон пойгоњњо ва марказњои 
террористию экстремистї ташкил ёфт. Наќзи њуќуќи башар, њуќуќи занон, нест кардани 
ёдгорињои таърихию фарњангї ва наслкушї дар Афѓонистон пиёда карда мешуд. Б.Раббонї дар 
нишасти матбуотї (09.06.1998) гуфт, ки “аз оғози њукмронии “Толибон” Афғонистон ба макони 
фаъолиятњои террористї ва поймолкунии ҳуќуќи башар табдил ёфтааст. Аз ин рў, сиёсати 
ҳукумати ў аз мубориза бо терроризм ва амалиёти террористї иборат буд” [12].  

Дар апрели соли 2001 Ањмадшоњ Масъуд ба Аврупо сафар кард,   бо сарони кишварњо 
мулоќоту дар љаласаи парламенти Иттињоди Аврупо баромад намуда, чењраи аслии љунбиши 
“Толибон”-ро ба љањониён ифшо кард. Албатта, амалњои ѓайрибашарии ин њаракати 
террористию экстремистї бисёр њам сангин ва вањшиёна буданд. Баъди бозгашт аз Аврупо 
Масъуд ва роњбари ДИА Б.Раббонї тавонистанд дар манотиќи мухталифи Афѓонистон  
њастањои муќовиматро эљод кунанд. Дӯстум аз Туркия баргашт ва Исмоилхон баъди гурехтан аз 
зиндони “Толибон” вориди ин муборизањо гардиданд. Ба андешаи Ќ.Искандаров “Ањмадшоњ 
њаќиќатан њам рамзи муќовимат ва муборизањои мардум дар роњи истиќлолияти миллии 
мамлакат гардид” [5,с.392]. Давом ёфтани  муборизањои Масъуд ба љомеаи байналмилалї 
љањолати “Толибон”-ро фош сохт. Профессор Ќ.Искандаров менависад, ки “Агар ин муќовимат 
намебуд, љомеаи љањонї баъд аз фатњи Кобул, њадди аќал баъди ишѓоли Мазори Шариф 
Аморати исломиро ба расмият мешинохт, бидуни он  ки аз моњияти аслии “Толибон” огоњ 
шавад” [4, с. 35]. Аз ин рў, душманони дохилию хориљї роњи террори роњбарони давлат-
махсусан Б.Раббонї ва А.Масъудро пеш гирифтанд. 9 сентябри соли 2001 дар Хоља Бањоуддин 
Ањмадшоњ Масъуд њангоми мусоњиба бо ду нафар араби туниситабор-А.Тузонї ва Ќ.Бакурї 
террор шуд ва Раиси Давлати исломии Афѓонистон Б.Раббонї баъди ду рўз шањодати 
Масъудро эълон кард ва 16-уми сентябри њамон сол дар Бозораки Панљшер ба хок супорида 
шуд. Мирзодавлат Одинаев дар музокира бо рўзномаи “Фараж” мегуяд: “Воќеан, Ањмадшоњи 
Масъуд ва устод Бурњониддин Раббонї аз шахсиятњои маъруфу мањбуби љањонї њастанд, ки 
барои озодии миллати худ ва истиќлоли кишварњои худ талош варзидаанду љони худро нисор 
кардаанд” [10]. Баъд аз њодисањои 11-уми сентябри њамон сол Амрико ва њампаймононаш то 
моњи декабр Афѓонистонро аз “Толибон” поксозї карданд. 14 ноябри соли 2001 Шўрои 
амнияти СММ ќатъномае барои ташкили Идораи муваќќати Афѓонистон тавассути баргузории 
як конфронси байнулафѓонї   ќабул кард. 27 ноябри соли 2001 дар шањри Бонни Олмон 
конфронси њайати афѓонї барои таъсиси њукумати муваќќати Афѓонистон бидуни иштироки 
Раиси давлат Б.Раббонї баргузор гардид. Б.Раббонї  зидди баргузории ин конфрос дар дигар 
давлат буд ва мехост дар Кобул баргузор шавад. Вале ба суханони  ў касе гуш намедод ва 
монеаи иштирокаш дар ин конфронс шуданд. Албатта, андешаву пешнињодњояшро ба Ќонунї 
дар як нома супорид. Дар натиљаи бањсу мунозирањои зиёд ва овоздињї Њ. Карзай Раиси 

Идораи муваќќатї интихоб гардид ва рўзи 15-уми декабр таи як маросими давлатї њукумат аз 
Б.Раббонї ба ў интиќол дода шуд. Њамин тавр, давраи раёсати Бурњониддин Раббонї дар 
Афѓонистон яке аз пурмољаротарин даврањои таърихи муосири Афѓонистон мебошад. 
Душманонаш Г.Њикматёр ва “Толибон”-у пуштибонони онњо Покистон ба ў имкон надоданд 
то ки дар давлати навин тамоми андешањои бунёдияшро амалї созад.    

